
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Pedro González Felipe jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:  
· Elena Arenaza Borja eskola-garraioaren zerbitzua eskatu zuen bere semearentzat, zeinak % 65eko desgaitasuna baitauka diagnostikaturik, eta hori dela-eta Hezkuntza Departamentura nahiz Nafarroako Arartekoarengana jo du. Hezkuntza Departamentuak zer informazio du horri buruz? 
· Departamentuak nola ulertzen du Nafarroako Foru Komunitatean eskola garraioaren zerbitzuaren antolaketa eta haren funtzionamendua, eta eskola-jantokirako banakako laguntzak arautzen dituen maiatzaren 11ko 35/2022 Foru Aginduaren 3.2 artikulua? 
“3. artikulua. Eskola-garraioaren beste onuradun batzuk. 
2. Era berean, eskola-garraioaren onuradun izanen dira hezkuntza laguntzako berariazko premiak dituzten ikasleak, baldin eta 2.1.a) artikuluan zehaztutako ikasketak egiten ari badira eta Hezkuntza Departamentuak funts publikoekin sostengatutako unitate espezifikoetara edo hezkuntza bereziko ikastetxeetara bideratzen baditu, bai eta, mugitzeko desgaitasuna, desgaitasun psikikoa edo zentzumen desgaitasuna dela eta, eskualdeko hiri garraio publikoa erabili ezin duten ikasleak ere, Inklusio, Berdintasun eta Bizikidetza Zerbitzuak aldeko txostena eman ondoren". 
· Ikasle horren familiari helarazi zaio ez dela izapidetuko eskatzen duen eskola garraioaren zerbitzua, ikaslea ez baita gauza ikastetxera modu autonomoan joateko, eta Inklusio, Berdintasun eta Bizikidetza Zerbitzuak ez duela kasuko txostena eginen. Departamentuak nola justifikatzen du ezetza? 

